
Die drei Musketiere 
TELL 
Hanes nagunöis Hüsli i mim Garte ufgschtellt,  
mitsamt Grill und Gartezwärg. 
U für das aus i ds weihe, so  hani mir dänkt, 
fragsch doch mal dr Guggisbärg. 
Är chöm gärn ä chli später, so seit är mir, 
mit sim kitschige Zahnpaschta-Lache 
är müess vorhär no ä Schpateschtich 
fürne Robidog ga mache. 
 
Ufem Plakat da vo hüür, chasch üser Gmeindrät druff gseh, 
u wär cha zelle dä merkt: „He da fähle ja Zwe!“ 
Dr Tschäpätt isch ab u tuet ds Buffet bewache 
U Dr Anger, dä isch ja geng no am Spatestich mache ! 
 
Sibe Gmeindrät sige ds vil, s mög nume füf no preschtiere, 
U dr Zeichner da, tuets scho äs Bitzli Skizziere, 
üs dünkt das no guet, mi sött das chli forciere 
de würd äbe nöi nume Füf u nümm sibe flaniere ! 
TELL 
Wägem WEF ds Davos het Sami Schmid,  
mal dörfe General Guisan si. 
„ALARM“ äs findlechs Flugobiekt  
schlat ds Davos jetz de grad i. 
U Sami Schmid studiert blizschnäll: 
„Söu i äch jetz la schiesse, oder söllis äch la si ?“ 
U dr sider isch di Näbuchräie scho über öschtrich gsi ! 
 
Baasler Läckerli sinn siess und si sinn äu quadratisch 
Und si mache ds Wort Baasel ufe art no sympatisch ! 
Und dr Tschutticlup, wo si hänn, daä isch allewil zimmli voore 
Di Baasler wär glatti Sieche, 
wenn’s nid so säublöd wurd schnoore 
TELL 
U dä Buur da dr Sämu usem Entlebuch,dä isch ä chli äs Arsch. 
Dä Löu isch nüt ar EXPO gsi, - nüt vo „art de plage“ ! 
Deheim heig är scho lang ä EXPO u di bringne no i Sarg, 
Sini Frou deheime ds Käthi, sig ou ufne art ä Plag. 
 
U d Frou Stadtschriberin tuet ke Chance vrpasse, 
u tuet mit dr Belegschaft aube einisch eis jasse 
u zum gseh wär het gwunne, wird nümm zellt,  
s isch nid gloge 
ds Schifertäfeli wird us Spargründ eifach schnäll gwoge. 
 
Dä Gloon da, sig dr bescht, das cha ja scho sii 
U Clöön muesch halt ha, wed ä Zirkus wosch si 
U im gröschte vor Schwiz, isch das haut o ä so, 
u sisch no gar nid lang här hei si ä nöie übercho! 
TELL 
S git öpper dä wär besser als d Calmy-Rey, 
nume chöme mir leider chli spät. 
Dr Monolyth isch zwar inne ou hohl 
u drumm,.... wär är ä Kapazität 
U näbscht däm das är ä ganz isige isch, 
wär öppis de ou no ds erwähne : 
är isch ä Bekannte, mit Egge u Kante 
u het nidemal wissi strähne 
 
We dr Bush im Irak tuet äs Bömbi la ga, 
chönnt bi üs hie uf ds mal no ds „bleifeie“ usgah! 
U mir drei wüsste d Lösig u chöi üs drumm chli brüschte 
S`hätt no gnue öl hie weschtlech, ar spanische Küschte. 
 
 
 
 

TELL 
U dr Shuttle vo dr NASA isch, 
am Himu explodiert 
Hätt di Duble gschider üs gfragt, 
de wär nämlech nüt passiert 
Wüll als Aschtronaut, da hätte mir, 
dr „flieg Simi, flieg Simi“ gno 
U so wär di Chischte am Bode blibe u gar nie zum flüge cho. 
 
Mir Drei, mir hei a üs gschaffet, mir heis nid vrpennt. 
hei äs nagunöis örgeli, wo d Melodie besser kennt 
hei nöi Chleider, nöi Hüet, i gloub äs isch üs guet glunge 
U mit der melodie-da, hätti bi Superstars ou no grad gwunne! 
TELL 
Wüll mir pääge wine Uri-Stier,  
u när no geng tüe Wisse heute. 
U da hie isches ds heiss u dusse när ds chaut 
Mir tüe üs jedes Jahr vrcheute. 
GURGEL ROTZ CHODER 
Pardon Madame, aber mit Schliim im Haus,  
aube einisch chodere weisch, das mueschte 
tja we mir Bundesrichter wäre,  
hättemer nume müesse hueschte! 
 
U wo d WM in St. Moritz du äs ändi het gfunge, 
het bir Abschlussfiir, dä blöd Bobo no gsunge, 
U de hesch no chli Ogi u chli Fändli u chli holdrio gseh, 
Dr bunt abe vom Turnverein Worb, dä bringts auso de meh! 
 
Schnälldurchlouf : 
Wenn eine tannigi Hose het und hagebuechig Strümpf 
de chaner Tanze wie är wott, äs git ihm keiner Rümpf 
 
Geisch i d Stadt mi dire Frou im Arm, 
U tuesch chli Schoufänschter bewundere, 
wart aber mitem Chouf no bis zum WEF, 
Den chasch das tüüre Züg ga plündere 
 
Dr Dieter Bohlen ische Zouberer,  
sisch leider ärnscht und nid zum Lache 
wüll är isch halt dr einzig Mönsch, 
wo us Schissdräck, Gäld cha mache! 
 
U weme ds Volk wider mal sött zelle, wird nümme  zellt 
Äs isch zum pääge 
hie ds Bärn müesst eifach jede schnäll 
sis Körpergwicht la wääge  
 
U dä Belasi, di armi Sou,  
cha fasch nümm Spörtle, tüet nid lache, 
höchschtens villicht no Tennis, 
wüll das mit Hanschälle chasch mache. 
 
Leider weisme no nüt nöchers, 
übere Froueheld Giraudi, 
jä nu, de chunnter haut de nächscht Jahr dra, 
das git äs rise Gaudi 
 
U dr Göle, dä schliesst si Klappe  
u heisst jetz wider Marco Pfeuti, 
u üse Bär isch ume im Wappe 
u beides zäme freut mi  
 



U mir „Bänkler“ heis nid liecht,  
müesse jetz sälber Värsli braue 
Wüll früecher hesch bim Giaccobo 
Chönne tonnewis Pointe chlaue ! 
 
U dr Tschäppät schteit am Buffet, 

das isch ä Platz wos ihm tuet gfalle, 
zersch chli Wisse suufe und när chli la-la-lalle! 
 
Kei Medalliefluet ar Ski-WM,  
für d Schwiz ä Schand, wobi, obschon, 
chasch halt nid meh vrlange, 
vore Säglernation. 
 
Bi Strasseroudis tuet dr Bund, 
folgendermasse neu vrfahre, 
me schicktse i ski-Nati-team 
u dert lert me langsam fahre 
 
U vom Fuchs, da hei mir keine hüür,  

vo däm hei mir langsam gnue 
Mir wie doch jetz nid gäge Schluss no afa gruusig tue. 
 
Eine heimer gliich no: 
In England und in Schottland tuet me d Fuchsjagd torpediere 
Und hie i üser Stadt, sött me se ender chli forciere. 
  
Schprüch hei mir jetz keini me, mir hei nüt me i dr Hang 
ds einzige wo mir no wei, isch Wein, Weib und Gesang ! 
 
MIT DREIFACHEM BUECHSENSALUT 

